
Oqaluuserisassat pillugit nassuiaat. 

(Inatsisartut Siulittaasoqarfiat) 

 

 

Immikkoortoq 34, Ilinniartitsinermut periusissiaq pillugu nassuiaat   taaseqattaarnerit naam-

masseriarpata siullertut oqaluuserisassanngortinneqarpoq. 

 

Kultureqarnermut Ataatsimiititaliaq qinnuteqarpoq oqaluuserisassani immikkoortup 54-p, 

Kalaallit Nunatsinni efterskolimik suli ataatsimik, Tasiilami inissinneqartussamik, UKA 

2013-mut pilersitsinissaq pillugu Naalakkersuisut siunnersuusiornissamik peqquneqarnis-

saannik Inatsisartut aalajangiiffigisassaattut siunnersuutip aappassaaneerneqarnissaata 

aammalu 

immikkoortup 74-p, Ilulissani Timersornermut ilinniarfimmik imaluunniit Ilinniarner-

tuunngorniarfimmik pilersitsoqarnissaa siunertaralungu Naalakkersuisut misissuinissamik 

peqquneqarnissaannik Inatsisartut aalajangiiffigisassaattut siunnersuutip aappassaaneerneqar-

nissaata UKA 2012-mut kinguartinneqarnissaanik. Immikkoortut pineqartut ulloq 22. maj 

aappassaaneerneqartussaagaluarput. 

 

Inuussutissarsiornermut Ataatsimiititaliaq qinnuteqarpoq oqaluuserisassani immikkoortup 52-

p, Kalaallit Nunaata Aatsitassarsiornermi Aningaasaateqarfia pillugu Inatsisartut inatsissaat 

nr. 6, 5. december 2008-meersup allanngortinneqarnissaa pillugu Inatsisartut inatsisaat nr. 

xx.xx xx 2012-mut siunnersuutip aappassaaneerneqarnissaata UKA 2012-mut kinguartinnis-

saanik. Immikkoortoq pineqartoq ulloq 24. maj aappassaaneerneqartussaagaluarpoq. 

Sanaartornermut Avatangiisinullu Ataatsimiititaliaq qinnuteqarpoq oqaluuserisassani immik-

koortup 66-p, Illunik nioqquteqartarnerup naleqqussarnissaa pillugu inatsisiliornermut atatil-

lugu illunik tunisinermi illup pitsaassusaata nalunaarusiuunneqartalernissaanut atatillugu pit-

saaqutit akorngutillu misissorneqartarnissaasa inatsisitigut atuuttussanngortinneqarnissaat 

kiisalu illut nukissiuutitigut nalunaaqutsertarlernissaasa inatsisitigut piumasaqaatigineqarta-

lernissaa pillugu Naalakkersuisut peqquneqarnissaannik Inatsisartut aalajangiiffigisassaattut 

siunnersuut. Misissuinermut atatillugu aamma sillimmasiisarfiit piginnittut nikinnerannut ata-

tillugu sillimmasiisalernissamut peqataatinneqartarnissaminnik piumasaqaataat naliliiffigi-

neqarnissaata aappassaaneerneqarnissaa 29. maj-mut kinguartinneqarnissaanik. Immikkoortoq 

pineqartoq ulloq 24. maj aappassaaneerneqartussaagaluarpoq. 

 

Siunnersuuteqartoq qinnuteqarpoq oqaluuserisassani immikkoortup 115-p, Qanoq iliornikkut 

meeqqanut meeraaqqanullu kalaallisut atuarusussuseq qaffassarneqarsinnaanersoq pillugu 

apeqquteqaat aallaavigalugu oqallittoqarnissaanik siunnersuutip UKA 2012-mut kinguartin-

neqarnissaanik. Immikkoortop pineqartoq ulloq 24. maj oqaluuserineqartussaagaluarpoq. 

 

Inatsisinut Ataatsimiititaliaq qinnuteqarpoq oqaluuserisassani immikkoortup 22-p, Suliassat 

meeqqanik kinguaassiuutitigut atornerluinermut tunngasut pisoqalisinnaannginnerannik 

qulakkeerisumik Kalaallit Nunaanni pinerluttaalisitsinermut inatsisimmi § 21-p imaanik al-

lanngortitsitsinissaq siunertaralugu Inatsisinik Atortitsinermut ministeri siunnersuummik 

saqqummiusseqqullugu qinnuigineqarnissaa pillugu, Naalakkersuisut peqquneqarnissaannik 

Inatsisartut aalajangiiffigisassaattut siunnersuutip aappassaaneerneqarnissaata UKA 2012-mut 

kinguartinneqarnissaanik. Immikkoortoq pineqartoq ulloq 24. maj aappassaaneerneqartussaa-

galuarpoq. 

 

Siulittaasoqarfiup imm. 43-mut, Uunga siunnersuut: Aalisarneq pillugu Inatsisartut inatsisaata 

allanngortinneqarneranik Inatsisartut inatsisaat nr. xx, xx. xx 2012-meersoq, isumaliutissiis-

sutip tunniunneqarfissaata sanioqqunneqarnissaanik Aalisarnermut, Piniarnermut Nunaleri-

nermullu Ataatsimiititaliap qinnuteqaata akueraa, taamaalillunilu isumaliutissiissut siun-

nersuutip ulloq 24. maj aappassaaneerneqarnissaa ullunik marlunnik sioqqullugu aatsaat ag-

guaanneqassalluni. 

 

Imm. 4-p, Inatsisartut ataatsimiititaliaannut sinniisoqarfinnullu ilaasortassanik sinniisussaan-

nillu qinersineq, oqaluuserineqarnera ulloq 29. maj nangeqqinneqassaaq kiisalu imm. 9, Om-

budsmandimut taartaasartussamik qinersineq, ulloq taanna aamma oqaluuserisassanngortin-

neqarluni. 
 

Aqagu 23. maj ataatsimiinnissatsinni immikkoortoq 41, Ineqarneq pillugu ingerlatsinermut 

nassuiaat taaseqattaarnerit naammasseriarpata siullertut oqaluuserisassanngortinneqarpoq 

  

Siulittaasoqarfik aalajangerpoq UPA 2012, 29. maj naammassissasoq nalunaarutigineqareer-

simasutut 30. maj naammassinani. 

 

 

 


